
2026ko apirilaren 14a
M.ª Teresa Nosti Izquierdo atxiki gabeko parlamentariak, Nafarroako errepide sarearen egoerari eta mantentze-lanei buruzko 11-26/PES-00078 galdera egin zuen, idatziz erantzun zekion. Bada, Nafarroako Gobernuko Lurralde Kohesiorako kontseilariak honako hau jakinarazi du:
Nafarroako Gobernuak egindako balioespen ekonomikoaren arabera, zenbat eginen luke gaur egun egoera txarrean edo oso txarrean dauden errepide-sareko tarte guztietan zorua konpondu edo berritzeak?
Nafarroako Gobernuaren kalkulu ekonomikoa 2026rako Nafarroako Aurrekontu Orokorretan jasotakoa da. 
Nafarroako bide-sareko zenbat kilometrotan egin behar dira gaur egun zorua berritzeko edo sendotzeko lanak?
Nafarroako errepide sareko bideen beharrak askotarikoak dira: zoruak berritzea, adabakiak jartzea, egiturazko esku-hartzeak, ezpondak eraikitzea, plataforma handitzea eta abar. Herri-lanen eta Azpiegituren Zuzendaritza Nagusiko Kontserbazio Zerbitzuaren zeregina da zaintzea sarea behar bezala mantentzen eta kontserbatzen dela, eta bermatzea bide segurtasuna eta sarean dabiltzan ibilgailuen mugikortasun egokia.
Errepideen kontserbaziorako urteko inbertsio-erritmoak bere horretan jarraitzen baldin badu, Nafarroako Gobernuak zenbat urte uste du beharko direla gaur egun egoera txarrean dauden tarte guztiak konpontzeko?
Kontserbazioari buruzko inbertsioa da bide segurtasuna bermatzen eta inbertsio berriak egiten jarraitzeko, hala nola N-121-A errepidea 2+1 bide bihurtzea, Belateko eta Almandozko tunelak bikoiztea, tunelen arteko zatia eraikitzea, eta A-15eko obrak hastea.
Aurreikusita al dauka Nafarroako Gobernuak zorua kontserbatzeko eta berritzeko inbertsioa handitzea epe hori murrizteko? Erantzuna baiezkoa bada, adierazi aurreikusitako egutegia eta zenbatekoak.
Aurrekontua urtero onartzen du Nafarroako Parlamentuak. 
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko apirilaren 13an
Lurralde Kohesiorako kontseilaria: Óscar Chivite Cornago

